
REPUBLIKA E SHQIPËRISË 

KOMISIONI I PROKURIMIT PUBLIK 

 

Nr. 1900/6 prot.        Datë 28.10.2021 

V E N D I M 

 

Nr. 814/2021 

Komisioni i Prokurimit Publik, i përbërë nga: 

 

Jonaid Myzyri   Kryetar 

Fiorent Zguro   Nënkryetar 

Kreshnik Ternova  Anëtar 

Anila Malaj   Anëtar 

 

Në mbledhjen e datës 28.10.2021 shqyrtoi ankesën me: 

 

Objekt: Modifikimin e dokumenteve të procedurës së 

prokurimit “Procedurë e hapur”, me Nr. REF-

07027-10-01-2021, me objekt “Shërbim pastrimi 

dhe gjelbërimi i godinës të OST ShA.”, me fond 

limit 13,800,000 lekë pa TVSH, parashikuar për 

t’u zhvilluar në datën 19-10-2021  nga autoriteti 

kontraktor, Operatori i Sistemit te Transmetimit 

OST. 

 

Ankimues:     “Gurali Stafaj”  PF 

      Rruga “Jordan Misja”, godina nr.3 Tiranë 

 

Autoriteti Kontraktor:           Operatori i Sistemit të Transmetimit (OST ShA.) 

Tiranë, Kashar, Yrshek, Autostrada Tiranë-

Durrës Km. 9. 

 

Baza Ligjore: Ligji  nr. 162/2020 “Për Prokurimin Publik”,  

Vendimi i Këshillit të Ministrave nr. 285, datë 

19.05.2021 “Për miratimin e rregullave të 

prokurimit publik”, Vendimi i Komisionit të 

Prokurimit Publik Nr. 766, datë 13.10.2021 “Për 

miratimin e rregullave për organizimin dhe 

funksionimin e Komisionit të Prokurimit 

Publik”. 

 

Komisioni i Prokurimit Publik pasi shqyrtoi ankesën e paraqitur nga operatori ekonomik 

ankimues dhe pasi diskutoi çështjen në tërësi, 

 

Vëren: 

 

I 

Vlerësimi paraprak 

 

I.1. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

I.2. Operatori ekonomik ankimues ka paraqitur ankesë pranë autoritetit kontraktor dhe 

njëherazi pranë Komisionit të Prokurimit Publik, në përputhje me kërkesat e përcaktuara në 

ligjin nr. 162/2020 “Për prokurimin publik”. 

I.3. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

Rrethanat e çështjes 

 

II.1. Në datën  04.10.2021 është publikuar në Sistemin e Prokurimeve Elektronike procedura e 

prokurimit “Procedurë e hapur”, me Nr. REF-07027-10-01-2021, me objekt “Shërbim 

pastrimi dhe gjelbërimi i godinës të OST sh.a.”, me fond limit 13,800,000 lekë pa TVSH, 

parashikuar për tu zhvilluar në datën 19-10-2021  nga autoriteti kontraktor, Operatori i 

Sistemit te Transmetimit OST. 

II.2. Në datën 07.10.2021 operatori ekonomik “Gurali Stafaj” PF ka paraqitur ankesë pranë 

autoritetit kontraktor dhe Komisionit Prokurimit Publik duke kërkuar modifikimin e 

dokumenteve të procedurës së prokurimit objekt ankimi.  

 

II.3. Bazuar në nenin 112 pika 3 të ligjit 162/2020  Komisioni i Prokurimit Publik ka  

publikuar në bazën e të dhënave të tij, të dhëna për: a) ankimuesin, adresën dhe NUIS-in; b) të 

dhëna të plota për procedurën e prokurimit ( objekt, numër reference, fond limit, datën e 

zhvillimit të procedurës) si dhe ankesën e plotë të ankimuesit.  

 

II.4. Në përfundim të afatit 5 ditor brenda të cilit autoriteti kontraktor ka detyrimin ligjor të 

trajtimit të ankesës dhe daljes me një vendim përfundimtar në lidhje me të, Komisioni i 

Prokurimit Publik me shkresën nr. 1900/2 prot datë 12.10.2021 i ka kërkuar autoritetit 

kontraktor të dërgojë pranë Komisionit të Prokurimit Publik, brenda ditës së nesërme të punës 

nga marrja e kësaj shkrese, informacion të hollësishëm mbi procedurën e mësipërme të 

prokurimit, ku të pasqyrohet procesi i hartimit dhe miratimit të dokumenteve standarde të 

tenderit, procesi i hartimit dhe miratimit të kritereve të veçanta për kualifikim, si dhe 

vendimin e autoritetit lidhur me trajtimin e ankesës së operatorit ekonomik “Gurali Stafaj” 

PF.  

 

II.5. Nëpërmjet shkresës nr. 5929/4 prot datë 11.10.2021 protokolluar me tonën me nr. 1900/3 

prot datë 13.10.202, me lëndë “Informacion”, është depozituar në Komisionin e Prokurimit 

Publik vendimi i arsyetuar nr.5929/3 prot datë 11.10.2021 të KSHA-së, mbi ankesën e 

paraqitur për procedurën e prokurimit objekt-ankimi. 

 

II.6. Referuar informacionit të autoritetit kontraktor rezulton se ky i fundit ka trajtuar ankesën 

e operatorit ekonomik ankimues dhe me vendimin nr. 5929/3, datë 11.10.2021 ka vendosur  

refuzimin e ankesës. 

II.7. Referuar objektit të ankesës së ankimuesit rezulton se ky i fundit kërkon rishikimin e 

fondit limit të procedurës së prokurimit objekt-ankimi. Me shkresën nr. 5929/4 prot datë 

11.10.2021 protokolluar me tonën me nr.1900/3 datë 13.10.2021, me lëndë “Informacion”,  

autoriteti kontraktor ka njoftuar KPP-në lidhur me trajtimin e ankesës së operatorit ekonomik 

ankimues “Gurali Stafaj” P.F dhe vendimin e marrë në lidhje me të. Por në informacionin e 

dërguar nuk ka asnjë dokumentacion tjetër që lidhet me procesin e miratimit të kritereve 

kualifikuese apo mbi argumentimin e fondit limit, i cili përbën edhe objektin e ankesës së 

ankimuesit. 

II.9. Me shkresën nr.6099/1 prot datë 15.10.2021 protokolluar me tonën me nr.1900/4 datë 

18.10.2021 me lëndë “Informacion” autoriteti kontraktor ka dorëzuar pranë KPP-së 

informacionin në lidhje me përllogaritjen e fondit limit për procedurën e prokurimit objekt 

ankimi. 

III 

 

Komisioni i Prokurimit Publik 

Pas shqyrtimit të pretendimeve të operatorit ekonomik ankimues, informacionit dhe 

dokumentacionit të paraqitur nga autoriteti kontraktor,  

 

Arsyeton: 

 

III.1. Lidhur me pretendimin e operatorit ekonomik ankimues “Gurali Stafaj” PF mbi 

rishikimin e fondit limit të procedurës së prokurimit objekt-ankimi, Komisioni i Prokurimit 

Publik vëren se,  

 

III.1.1. Në dokumentet standarde të tenderit, Seksioni 2 “Objekti i Kontratës”, pika 2.10 

“Përshkrimi i shkurtër i kontratës”, është përcaktuar si më poshtë: 

 

2.10 Përshkrimi i shkurtër i kontratës / Marrëveshjes Kuadër  

1. Fondi limit/vlera e pritshme e kontratës: 13,800,000 (trembëdhjetë milion e tetëqind 

mijë) Lekë pa TVSH. 

 

2. Në rastin kur, objekti i prokurimit përbëhet nga disa artikuj, shumatorja e çmimeve për 

njësi është _________ 

3. Burimi i financimit: Të ardhurat e OST sh.a. 

2.11 Kohëzgjatja e kontratës ose afati i zbatimit të kontratës:     

Kohëzgjatja në muaj 12 (dymbëdhjetë) 

III.1.2. Në shtojcën 7 “Formulari i termave të referencës” të dokumenteve të procedurës së 

prokurimit objekt ankimi është përcaktuar si më poshtë: 

 

Nr. Lloji i Shërbimit 
Frekuenca e 

pastrimit 

1 Pastrimi, larja e dyshemesë së korridoreve dhe open space. Çdo ditë 

2 
Mbledhje dhe zëvendësim me qese i koshave (për tualet, zyra dhe 

korridore). 
Çdo ditë 

3 Pastrimi i tavolinave, karrigeve dhe pajisjeve informatike mbi to. Çdo ditë 

4 Pastrimi i dollapëve, rafteve dhe mobilieve të tjera. Çdo ditë 

5 Pastrimi i moketeve, tapeteve (Dispeçeria). 
Çdo ditë nga e Hëna 

në të Diel 

6 
Pastrimi i dyshemeve, industriale, mermeri, me pllaka, parketi dhe 

kuarc të të gjitha ambienteve. 
Çdo ditë 

7 
Pastrimi i ËC-ve, aksesorëve, dyshemeve, pllakave dhe mureve të 

tualetit dhe dezinfektimi i tyre brenda dhe jashtë. 
Çdo ditë 

8 
Kontrolli dhe zëvendësimi i materialeve të konsumit në ËC (letër 

higjienike, letër dhe likuid duarsh). 
Çdo ditë 

9 Pastrimi i merimangave nga brenda dhe jashtë. Çdo ditë 

10 Pastrimi i ashensorëve. Çdo ditë 

11 

Pastrimi i dyerve hyrëse, dyert e emergjencave dhe dyert e 

ambienteve të brendshme (zyra, magazina, arkiva, salla mbledhjeve 

etj.). 

Çdo ditë 

12 Pastrimi i parmakëve metalik të brendshëm. Çdo ditë 

13 Pastrimi i zyrave, dyshemesë dhe mobileve brenda tyre. Çdo ditë 

14 Pastrimi i laboratorëve dhe ambienteve të shërbimit. Çdo ditë 

15 
Pastrimi i dyshemesë me pllaka përpara derës hyrëse (në ambientit e 

brendshëm dhe të jashtëm) dhe në ambientin mbrapa godinës. 
Çdo ditë 

16 Pastrimi i Sallës së Konferencave dhe dy Sallave të Mbledhjeve. Një herë në javë 

17 Pastrimi i ballkoneve, dyshemenë dhe parmakët. Një herë në javë 

18 Pastrimi i Magazinave dhe Arkivave. Një herë në javë 

19 Korrja e barit. Dy herë në muaj 

20 
Pastrimi i Oborrit, pllakat e betonit, pllakat e parkimit jashtë dhe 

brenda, asfaltin etj. 
Një herë në muaj 

21 Pastrimi i xhamave brenda dhe jashtë. Një herë në muaji 

22 

Pastrimi i ambienteve që shërbejnë për Panelet Elektrik, Interkapetit, 

Bateri, Depo e Ujit, Dhomat e Serverave, Dhomat e Teknologjike, 

pastrim dyshemeje dhe merimangat. 

Një herë në muaji 

23 
Vaditja, prashitja e luleve në vazo brenda dhe jashtë ndërtesës, e 

luleve rreth perimetrit të ndërtesës dhe e pemëve. 
Dy herë në javë 

24 Krasitja e pemëve dhe e shkurreve. Dy herë në Vit 

25 Kontroll dhe heqja e mbeturinave nga gropa septike. Një herë në muaji 

26 Kontroll dhe riparim i hedhësve të ujit për vaditje (sprucatorëve). Një herë në muaji 

27 Furnizimi me ujë i depove për vaditje 1200 m³ në total. Çdo ditë (në verë) 

28 
Mbjellje, zëvendësim i luleve për ambientet e jashtme, mëllaga, 

ciklamin, etj. (dy herë në vit). 
Dy herë në Vit 

29 Shërbim me Dezinfektim, dezinsektim, deratizim. Një herë në muaji 

 

III.1.3. Neni 2 Qëllimi i ligjit 162/2020 Për Prokurimin Publik, parashikohet shprehimisht se: 

Qëllim i këtij ligji është: a) të rrisë efiçencën dhe efikasitetin në procedurat e prokurimit 

publik; b) të sigurojë mirëpërdorim të fondeve publike dhe të ulë shpenzimet procedurale; c) 

të nxisë pjesëmarrjen e operatorëve ekonomikë në procedurat e prokurimit publik; ç) të nxisë 

konkurrencën ndërmjet operatorëve ekonomikë; d) të sigurojë një trajtim të barabartë dhe 

jodiskriminues për të gjithë operatorët ekonomikë, pjesëmarrës në procedurat e prokurimit 

publik; dh) të sigurojë integritet, besim publik dhe transparencë në procedurat e prokurimit 

publik.  

 

Neni 3 Parime të përgjithshme 1. Autoritetet dhe entet kontraktore garantojnë trajtim të 

barabartë dhe jodiskriminues për operatorët ekonomikë, si dhe veprojnë me transparencë e 

në mënyrë proporcionale. 2. Autoritetet dhe entet kontraktore nuk duhet të shmangin fushën e 

zbatimit të këtij ligji ose të ngushtojnë në mënyrë artificiale konkurrencën. Konkurrenca 

konsiderohet se është ngushtuar artificialisht kur prokurimi përgatitet me qëllimin për të 

favorizuar ose dëmtuar në mënyrë të padrejtë operatorë ekonomikë të caktuar. 3. Autoritetet 

dhe entet kontraktore janë të detyruara të zbatojnë detyrimet e përcaktuara në legjislacionin 

mjedisor, social e të punës dhe në dispozitat e marrëveshjeve dhe konventat ndërkombëtare, të 

ratifikuara në përputhje me Kushtetutën. 

 

III.1.4. Neni 21 Autoriteti ose enti kontraktor 1. Autoriteti ose enti kontraktor është përgjegjës 

për prokurimin në përputhje me dispozitat e këtij ligji dhe të akteve nënligjore të nxjerra në 

zbatim të tij, duke garantuar respektimin e parimeve të trajtimit të barabartë, transparencës, 

konkurrencës dhe mosdiskriminimit, të parashikuara në këtë ligj. Në kuptim të kësaj pike, 

autoriteti ose enti kontraktor ka detyrimin të mirëplanifikojë në cilësi dhe në kohë fondet 

publike e nevojat e tij dhe të prokurojë e të zbatojë kontratën në përputhje me legjislacionin 

në fuqi. 

 

III.1.5. Neni 34 Përllogaritja e vlerës së parashikuar të prokurimit 3. Autoriteti ose enti 

kontraktor në fazën e hartimit të nevojave të tyre për mallra, punë, shërbime mbajnë në 

konsideratë metodat e përllogaritjes së vlerës së prokurimit. Vlera e përllogaritur e 

prokurimit duhet të jetë vlerë reale përpara dërgimit për publikim të njoftimit të kontratës. 

III.1.6. Neni 1 i VKM Nr.285 datë 19.05.2021 “Për miratimin e rregullave të prokurimit 

publik” parashikon shprehimisht se: Autoriteti/enti kontraktor është përgjegjës për 

menaxhimin e fondeve publike të përcaktuara për përdorim në prokurimet publike, në 

përputhje me dispozitat e ligjit nr.162/2020, “Për prokurimin publik” (në vijim, LPP), të 

këtyre rregullave, dhe udhëzimeve të Agjencisë së Prokurimit Publik (në vijim, APP), të dala 

në bazë dhe për zbatim të LPP-së.  

2. Autoriteti/enti kontraktor ka detyrimin të planifikojë në cilësi dhe në kohë nevojat e tij e 

fondet publike respektive dhe të prokurojë e të zbatojë kontratën në përputhje me 

legjislacionin në fuqi. 

III.1.7. Neni 13 “Studimi paraprak i tregut”, i VKM Nr.285 datë 19.05.2021 “Për miratimin e 

rregullave të prokurimit publik”, parashikohet shprehimisht se:  

Përpara se të nisë një procedurë prokurimi, autoriteti/enti kontraktor mund të studiojë tregun, 

me qëllim që të përgatisë prokurimin, tё pёrditёsojё tё dhёnat qё ka pёrdorur pёr hartimin e 

buxhetit dhe regjistrave tё parashikimit, si dhe të informojë operatorët ekonomikë për planet 

dhe kërkesat e tyre për prokurim.  

2. Studimi i tregut ka pёr qёllim pёrllogaritjen e njё vlere reale tё kontratёs dhe tё shmangё 

dёshtimin e procedurёs pёr vlera që nuk përputhen me vlerat reale tё tregut.  

3. Autoriteti/enti kontraktor, nё varёsi tё natyrёs sё objektit tё prokurimit ngarkon me detyrё 

pёr studimin e tregut, njё ose disa persona, qё mund tё jenё njё grup pune i ngritur pёr kёtё 

qёllim çdo fillim viti, ose rast pas rasti.  

4. Për studimin e tregut, autoriteti/enti kontraktor, mund të konsultohet me ekspertë, 

autoritete të pavarura ose operatorët ekonomikë në treg me shkrim ose verbalisht. Nё rastin e 

konsultimit verbalisht, grupi i ngritur pёr kёtё qёllim, harton njё procesverbal me kёto tё 

dhёna. Këto këshilla mund të përdoren në planifikimin dhe kryerjen e procedurës së 

prokurimit, nëse nuk rezultojnë në 15 shtrembërimin e konkurrencës dhe cenojnë parimet e 

mosdiskriminimit dhe transparencës 

III.1.8. Neni 76 “Mënyrat për përllogaritjen e vlerës së prokurimit”, i VKM Nr.285 datë 

19.05.2021 “Për miratimin e rregullave të prokurimit publik parashikon shprehimisht se:  

1. Në përllogaritjen e vlerës limit të kontratës, autoriteti/enti kontraktor duhet t’i 

referohet një ose më shumë alternativave të renditura, si më poshtë vijon:  

a) çmimet e botuara nga Instituti i Statistikave (INSTAT), ose/dhe çmime të tjera 

zyrtare, të njohura nga institucionet përkatëse (si për shembull, nga organet tatimore 

a doganore, dhomat e tregtisë, në manuale etj.); ose/dhe 

 b)studimit të tregut, bazuar në mesataren e çmimeve të marra nga ky studim; ose/dhe  

c) çmimet e kontratave të mëparshme, të realizuara nga vetë apo nga autoritete të 

tjera kontraktore; ose/dhe  

ç) çmimet ndërkombëtare të shpallura publikisht.  

Autoriteti/enti kontraktor mund t´i referohet njё ose me shumё alternativave tё 

mёsipёrme nё pёrllogaritjen e vlerёs limit tё kontratёs, me qёllim qё ajo tё jetё njё 

vlerё reale pёr kushtet e tregut dhe njёkohёsisht tё krijojё mundёsinё e pjesёmarrjes sё 

sa mё shumё operatorёve ekonomikё.  

2. Autoriteti/enti kontraktor, përpara nxjerrjes së urdhrit të prokurimit, duhet të 

argumentojë dhe të dokumentojë përllogaritjen e vlerës së kontratës, bazuar në 

specifikimet teknike të objektit që prokurohet.  

3. Për përllogaritjen e vlerës limit të kontratës, titullari i autoritetit/entit kontraktor 

mund të caktojë struktura të posaçme. Në rast se nuk ngrihen struktura të posaçme, 

kjo detyrë i ngarkohet specialistit të fushës ose njësisë së prokurimit. 

III.1.9. Referuar sa më sipër, Komisioni i Prokurimit Publik gjykon, se fondi limit është një 

ndër elementet e rëndësishme të një procedure prokurimi, që përcaktohet që në nisjen e saj, në 

urdhrin e prokurimit, siç përcaktohet në ligjin dhe rregullat e prokurimit publik dhe në bazë të 

fondit limit bëhet përzgjedhja e llojit të procedurës si dhe hartohen dokumentet standarde të 

tenderit. Vlera limit e kontratës publike është shuma totale, e pagueshme, pa TVSH, e 

llogaritur nga autoriteti kontraktor përpara dërgimit për botim, të njoftimit të procedurës së 

prokurimit. Për përllogaritjen e fondit limit të pocedurës së prokurimit janë përcaktuar 

mënyrat konkrete, të cilat gjejnë rregullim në nenin 76 të VKM nr.285 datë 19.05.2021 Për 

miratimin e rregullave të prokurimit publik. Në dispozitën e sipërcituar parashikohet 

shprehimisht, se në përllogaritjen e vlerës limit të kontratës, autoriteti/enti kontraktor duhet t’i 

referohet një ose më shumë alternativave si vijon: a) çmimet e botuara nga Instituti i 

Statistikave (INSTAT), ose/dhe çmime të tjera zyrtare, të njohura nga institucionet përkatëse 

(si për shembull, nga organet tatimore a doganore, dhomat e tregtisë, në manuale etj.); ose/dhe 

b)studimit të tregut, bazuar në mesataren e çmimeve të marra nga ky studim; ose/dhe  c) 

çmimet e kontratave të mëparshme, të realizuara nga vetë apo nga autoritete të tjera 

kontraktore; ose/dhe ç) çmimet ndërkombëtare të shpallura publikisht. Në rastin konkret, 

referuar informacionit të autoritetit kontraktor dorëzuar pranë Komisionit të Prokurimit Publik 

me shkresën nr.6099/1 prot datë 15.10.2021 protokolluar me tonën me nr.1900/4 datë 

18.10.2021 me lëndë “Informacion” e konkretisht shkresës nr.4732/3 datë 21.09.2021 me 

lëndë “mbi përllogaritjen e vlerës limit të kontratës me objekt shërbim pastrimi dhe gjelbërimi 

i godinës së OST ShA sqarohet si vijon:  Në rastin konkret, çmimet zyrtare të botuara nga 

INSTAT, referuar listës së çmimeve më të fundit, nuk përfshijnë çmime referuese për objektin 

e procedurës së prokurimit.  Në lidhje me kontratat e mëparshme të realizuara për këtë 

objekt-prokurimi, pasi u studiuan të gjitha referencat e mëparshme rezulton, se AK ka 

realizuar më parë kontratën nr.706 prot datë 27.01.2021 me të njëjtat specifikime teknike. Sa 

i takon cmimeve të tregut DP, me anë të shkresës nr. 4732/2 prot datë 10.09.2021 dërgoi ftesa 

për ofertë, ku afati për paraqitjen e ofertave, u caktua data 20.09.2021. Këto ftesa iu dërguan 

operatorëve ekonomikë: Pastrime Silvio;Fusha;Clean Fast; Alterea; Rozafa 94. Ftesave për 

ofertë ju përgjigjën 2 OE përkatësisht: Pastrime Silvio dhe Clean Fast. Sa më sipër u gjykua 

e arsyeshme, që për përllogaritjen dhe propozimin e vlerës së kontratës për fillimin e kësaj 

procedure prokurimi, të merren në konsideratë vlera më e ulët nga mesatarja e ofertave të 

ardhura nga OE-të e sipërpërmendura dhe cmimet e kontratës së mëparshme të realizuar 

nr.706 prot datë 27.01.2021, sipas këtyre të dhënave reflektohet në tabelën bashkëlidhur.  

Për këtë arsye propozojmë, që vlera për fillimin e kësaj procedure prokurimi të jetë vlera e 

rrumbullakosur prej 13,800,000 lekë pa TVSh. 

Sa më sipër, Komisioni i Prokurimit Publik, gjykon se, autoriteti kontraktor është organi 

përgjegjës për përcaktimin e nevojave të tij për mallra, shërbime e pune, duke përcaktuar për 

secilën prej tyre sasitë përkatëse dhe të duhura sipas nevojave të tij dhe specifikimet teknike të 

tyre, duke përcaktuar edhe fondin limit për një objekt të caktuar prokurimi. Pra, është 

përgjegjësi e autoritetit kontraktor, si organi me interes të drejtëpërdrejtë për kryerjen e 

procedurës së prokurimit, si edhe organi përgjegjës për mirëpërdorimin e fondeve publike, të 

përcaktojë fondin limit të procedurës së prokurimit, në përputhje me natyrën e mallrave dhe 

shërbimeve, si dhe në përputhje me specifikimet teknike dhe termave të referencës, në zbatim 

të neneve 13 dhe 76 të rregullave të prokurimit publik si më sipër cituar. Komisioni 

Prokurimit Publik gjykon, se sikundër pasqyruar më sipër autoriteti kontraktor për 

përllogaritjen e fondit limit të procedurës së prokurimit objekt-ankimi, i është referuar  

testimit të tregut duke paraqitur ftesën për ofertë në disa operatorë ekonomikë. Gjithashtu 

autoriteti sqaron, se për përllogaritjen e fondit limit të procedurës së prokurimit objekt-ankimi  

është marrë në konsideratë edhe vlera e kontratës së mëparshme të kryer nga autoriteti 

kontraktor për një objekt të ngjashëm me të njëjtat specifikime teknike. Në këtë kuptim 

Komisioni i Prokurimit Publik gjykon se autoriteti kontraktor, në cilësinë e organit me interes 

të drejtëpërdrejtë për kryerjen e procedurës së prokurimit, si edhe organit përgjegjës për 

mirëpërdorimin e fondeve publike, ka vënë në dispozicion fakte dhe prova të  aplikimit të 

mënyrave, që parashikon dispozita ligjore për mënyrat e përllogaritjes së fondit limit. 

Konkretisht autorittei kontraktor ka dokumentuar testimin e tregut në lidhje me përllogaritjen 

e fondit limit të nevojshëm, si dhe i është referuar cmimeve të kontratës së mëparshme duke 

faktuar në këtë mënyrë, se fondi limit i përcaktuar nga autoriteti kontraktor është kryer në 

respektim të dispozitave ligjore të sipërcituara. 

 

Sa më sipër pretendimi operatorit ekonomik ankimues “Gurali Stafaj” PF nuk qëndron. 

 

Për sa më sipër, në mbështetje të nenit 118 të ligjit nr. 162/2020 “Për Prokurimin Publik”, 

Vendimi i Këshillit të Ministrave nr. 285, datë 19.05.2021 “Për miratimin e rregullave të 

prokurimit publik”, Vendimit të Këshillit të Ministrave nr. 261, datë 17.03.2010 “Për 

përcaktimin e tarifës dhe të rregullave për pagimin e saj, në një procedurë ankimimi, pranë 

Komisionit të Prokurimit Publik”, Vendimit të Komisionit të Prokurimit Publik Nr. 766, datë 

13.10.2021 “Për miratimin e rregullave për organizimin dhe funksionimin e Komisionit të 

Prokurimit Publik”, Komisioni i Prokurimit Publik, njëzëri,  

Vendos: 

 

1. Të mos pranojë ankesën e operatorit ekonomik “Gurali Stafaj” PF për procedurën e 

prokurimit “Procedurë e hapur”, me Nr. REF-07027-10-01-2021, me objekt 

“Shërbim pastrimi dhe gjelbërimi i godinës të OST ShA.”, me fond limit 13,800,000 

lekë pa TVSH, parashikuar për t’u zhvilluar në datën 19-10-2021  nga autoriteti 

kontraktor, Operatori i Sistemit të Transmetimit OST. 

2. Autoriteti kontraktor lejohet të vijojë me hapat e mëtejshëm të procedurës së 

prokurimit. 

3. Ngarkohet zyra e financës të kryejë veprimet përkatëse për derdhjen në Buxhetin e 

Shtetit të tarifës financiare të paguar nga operatori ekonomik “Gurali Stafaj” PF. 

4. Kundër këtij vendimi mund të bëhet ankim në Gjykatën Administrative të Apelit. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë.  

   

KOMISIONI I PROKURIMIT PUBLIK 

 

    Nënkryetar                   Anëtar    Anëtar 

                        Fiorent Zguro                 Kreshnik Ternova Anila Malaj 

 

  Kryetar 

        Jonaid Myzyri 

